
Maltacom p.l.c.
F'din il-kawza [-attur gieghed ifittex li jwaqgqga’ kuntratt
ghas-servizz tat-telephone ghax gieghed ighid illi ma
kellux kapacita mentali biex jaghmel kuntratt meta iffirma
u wkoll ghax ighid illi kien ingannat minn terzi..
Fi¢-Citazzjoni I-attur ighid illi kien iffirma ftehim mas-
soc¢jeta konvenuta biex tinghatalu linja tat-telephone bin-
numru 374394. Ighid ukoll illi I-ftehim ma jiswiex ghax il-
kunsens tieghu kien vizjat billi ghandu problemi mentali
serji li ma jhalluhx jithem xi jfisser il-ftehim li ghamel u
wkoll ghax kien ingannat biex jiffirma minn ¢erta Carmen
Grima, li kienet toqghod fl-indirizz fejn tqieghdet il-linja tat-
telephone. Ghalhekk gieghed jitlob illi I-qorti thassar il-
ftehim wara i tghid illi I-kunsens tieghu kien vizzjat.
Qieghed jitlob ukoll I-ispejjez.
Is-socjeta konvenuta ressqet dawn |-ec¢ezzjonijiet:

1. ic-Citazzjoni ma tiswiex ghax, ladarba |-attur ghandu
I-problemi mentali li jghid illi ghandu, ma setax jiftah kawzi
fismu izda kellu jitlob il-hatra ta’ kuraturi biex jidhru ghalih;
u
2. hi ma ghamlet xejn kontra I-ligi sabiex sar il-kuntratt.
L-attur qgieghed ifittex li jwaqqga’ ftehim li ghamel mas-
soc¢jeta konvenuta minhabba nuqgas ta’ kapacita mentali
min-naha tieghu u ghax qarrqu bih terzi.
Dwar il-gerq, il-ligi, fl-art. 981 tal-Kodi¢i Civili, tghid illi I-
ingann iwassal ghan-nullita tal-ftehim “meta I-inganni
maghmulin  minn  wahda mill-partijiet ikunu tali illi
minghajrhom il-parti I-ohra ma kenitx tikkuntratta®. L-attur
ma huwiex gieghed ighid illi kienet is-soc¢jeta konvenuta illi
ingannatu, u ghalhekk dan il-motiv ta’ nullita ma jghoddx
ghall-kaz tallum.
Dwar in-nuqqas ta’ kapacita mentali, il-ligi tghid hekk fl-
artt. 961 et seq. tal-Kodici Civili:

967. (1) Kull persuna tista’ tikkuntratta, jekk mil-ligi mhix
iddikjarata inkapaci.

(2) .........

(3) Huma inkapaci li jikkuntrattaw fil-kazijiet imsemmijin
mil-ligi -
(@) il-minuri;
(b) l-interdetti jew inabilitati; u
(¢) generalment, dawk kollha illi I-ligi timpedihom minn xi
kuntratti.

968. Kull kuntratt maghmul minn persuna li m’ghandhiex
l-uzu tar-raguni ... ... ... huwa null.

[I-konvenut kien ghamel xi zmien joqghod ma’ Ccerta
Carmen Grima fid-dar taghha. Kien inghata parir minn
tabib tac-Centru tas-Sahha ta’ Bormla® illi kien jehtieg
telephone u ghalhekk, ghalkemm il-linja kellha titgieghed
fid-dar ta’ Grima, it-talba lill-konvenuta saret fisem I-attur,
u kien l-attur li iffirma |-kuntratt.

Issa |-attur gieghed ighid illi dak il-kuntratt ma jiswiex ghax
meta iffirma ma kienx jaf x’gieghed jaghmel.

Sabiex ikollha opinjoni esperta dwar il-kondizzjoni mentali
ta’ l-attur, il-qorti hatret psikjarta bhala perit u dan irrelata
il I-attur huwa x’aktarx fidil u “huwa bniedem b’nugqas ta’
intelligenza u dipressiv ... ... ... Minhabba din is-

. Fol. 37.

sitwazzjoni hu mhux kapadi li jidhol fxi forma ta’ kuntratti
jew ta’ hdim ta’ flus jekk mhux assistit minn xi kuratur”.
[I-gorti tifhem illi I-kapacita mentali biex tintrabat b’kuntratt
hija relativa, fis-sens illi I-kapacita biex taghmel kuntratt
kummercjali komplikat trid tkun oghla minn dik mehtiega
biex taghmel kuntratt semplic¢i bhal ma hu dak biex tikseb
linja tat-telephone. Ghalkemm x’aktarx fidil, u jhalli lil min
imexxih u lil min jingeda bih, I-attur ma huwiex ghal kollox
nieges mill-uzu tar-raguni tant illi kull negozju li jaghmel
ma jiswiex; fil-fatt, il-perit mediku sab illi “kien orjentat
fkull sfera”. ll-qorti ghalhekk ma tarax illi l-attur ma
fehemx x’kien gieghed jaghmel meta ghamel talba biex
jinghata linja tat-telephone. Langas ma jistax jinghad illi
ghamel xi nefga stravaganti u ghal kollox bla proporzjon
mal-htigiet tieghu. Anzi, it-telephone kien mehtieg fuq
parir mediku moghti dak iz-zmien u l-attur ma jistax
jippretendi illi I-istat tieghu jaghtih jedd illi, wara li nqgeda
bis-servizz, issa jhassar il-kuntratt biex ma jhallasx ghalih.
Billi ghalhekk hija tal-fehma illi I-attur kellu bizzejjed uzu
tar-raguni biex jithem xi jfisser il-kuntratt ghas-servizz tat-
telephone, il-gorti taqta’ I-kawza billi ti¢had it-talba
maghmula fi¢-Citazzjoni, bl-ispejjez kontra |-attur.

< Sentenza Finali >

2 Fol. 58 tergo.

